
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮৪
বিদ্যাসাগর-প্রবন্ধ।





বিষয়ের কিছুই করিবেন না, পরে তাঁহাদের স্বর্গারোহণ হইলে পর সেই আন্দোলনে হস্ত ক্ষেপ করিবেন। হিন্দুবালবিধবার বিষম কষ্টময় জীবন দেখিয়া তাঁহার অতুল দয়ার ভাণ্ডার, অসীম স্নেহের আধার, কোমল হৃদয় ব্যথিত হইতেছিল। সে প্রাণের জ্বালা তিনি মর্ম্মে সহিয়া, অন্তরের বৃশ্চিক দংশন সহ্য করিয়া থাকিবেন তবুও পিতা মাতার মতের অন্যথা কার্য্য করিবেননা। এ কি কম ভক্তির কথা। এইত ভালবাসার পূর্ণ বিকাশ। সুবিধা মত ভালবাসিতে সকলেই পারে তাহাকে ভালবাসা বলে না। ভালবাসার জন্য যিনি যত টুকু স্বার্থত্যাগ করিতে পারেন, যতটুকু আত্মসংযম করিতে পারেন, ক্ষতি স্বীকার করিতে পারেন, কষ্ট ভোগ করিতে পারেন, তাঁহার ভালবাসা তত অধিক। পিতা মাতার জন্য অবাধ্য ভাই ভগ্নীর অন্যায় আব্দার, কত লোকের কত অত্যাচার, সমাজের অবিচার, সকলই অম্লান বদনে সহিতে হইবে, তবে ত ভালবাসা। এ সকল পিতা মাতার

		 এই পাতা শেষ সম্পাদিত হয়েছে ১৮:২৭টার সময়, ২৯ নভেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

